
RUIHHLO LALNU TIA SAWI THIN C.MAWII MAN A NI 
 

  Dt. 29.1.2025 khan Central YMA, Aizawl chuan ruihhlo chungchang 

thubuai eng emaw zat nei lai leh Jail tang tlan chhuak, Lalchhanmawii (44) d/o 

Lalvunga, Tuirial, Aizawl (P/A Khawmawi, Myanmar), C.Mawii tia hriat bawk 

chu manin Champhai Police Station-ah an hlan nghal a ni. C.Mawii hi Dt. 

18.12.2024 khan Vansuiemi@Suinunfeli (36) d/o Biakliana, Tahan C Group, 

Myanmar nen Champhai District Jail atangin an tlanbo a, Champhai PS Case 

No.254/2024 dt 18.12.2024 u/s 262/3(5) BNS siamsak niin chin hriat lohvin a 

bibo reng a ni. 

Ruihhlo lalnu tia sawi Lalchhanmawii (C.Mawii) hi thubuai eng 

emaw zat nei lai a ni a. Kum 2021 khan Heroin gram 59.54 mansak a nih 

avangin Sairang PS Case No. 5/21 dt. 15.3.2021 u/s 21(b)/29 NDPS Act 

hnuaiah Central Jail-ah dah a ni a. Dt. 30.11.2023 khan hmeichhe dang 

pahnih nen Central Jail atang hian an tlan chhuak a, Special Superintendent, 

Central Jail in FIR a theh luh angin Vaivakawn PS ah thubuai, Case No. 

341/23 dt. 30.11.2023 u/s 224/34 IPC siamsak a ni bawk. 

Lalchhanmawii leh a tlanchhuahpui Lalruatsangi te hi Dt. 

12.5.2024 Champhai PS Case No. 95/2024 dt.8.5.2024 u/s 21(c)/29 NDPS Act 

-ah Heroin gram 250 (Hawng 23) vangin man an ni leh a, District Jail, 

Champhaiah tantir an ni.  

Court of CJM, Aizawl District in Dt. 26.7.2024-a Production Warrant 

a chhuah angin Dt. 27.7.2024 Vaivakawn PS case no. 341/23 dt. 30.11.2023 

u/s 224/34 IPC chungchangah man nawn leh a ni a, Central Jail-ah dah a ni. 

Hemi hnu hian Dt. 18.11.2024-ah District Jail, Champhaiah sawn leh a ni. 

Champhai District Jail atang hian Dt. 18.12.2024 -ah a thurualpuite nen an 

tlan chhuak leh a, hemi chungchangah hian Champhai PS Case No.254/2024 

dt.18.12.2024 u/s 262/3(5) BNS siamsak a ni bawk.  

Lalchhanmawii hi Mizoram Excise and Narcotics hnuaiah pawh 

ruihhlo kaihhnawih thubuai hrang hrang – 1). E&N Case No. 151/2018 u/s 

21(b) NDPS, 2). E&N Case No. 206/2018 u/s 21(c) NDPS Act, 3). E&N Case 

No.308/2019 u/s 21(b) NDPS Act, 4). E&N Case No.353/2019 u/s 21(b) NDPS 

Act, 5). E&N Case No. 153/20 u/s 21(b) NDPS Act leh 6). E&N Case No. 15/21 

u/s 21(c) NDPS Act-ah te a chungchang ngaihtuah lai, Under Trial Prisoner 

(UTP) a ni mek bawk a ni. 

Hetianga Champhai District Jail leh Central Jail atanga tlan chhuak 

tawh a nih avang leh ruihhlo tawlh chungchanga a meizang hlaptu zinga ngaih 



a nih avang hian pawn lam atang pawha a ruka puihna a dawn palh 

venthawnna a awm avang leh hetiang ‘high risk prisoner’ kawl tura Champhai 

District Jail hi duhthu sam lo deuhva hriat a nih avangin venhimna tha zawk, 

Central Jail, Aizawla sawn turin dil a ni a, CJM, Champhai District Court chuan 

Dt. 30.01.2025 khan Central Jail-a dah hi remtiin, venhimna uluk tak hnuaiah 

Central Jail-ah hian dah luh a ni ta a ni. 

C.Mawii man a nih theihna atana theihtawp min chhuahpuitu 

Central YMA te chungah Mizoram Police chuan lawmthu a sawi tak meuh 

meuh a, ruihhlo leh dan bawhchhiatna dona kawnga hma kan laknaah mipuite 

leh tlawmngai pawlte thlawpna leh puihna hi a pawimawhin, eng lai pawhin 

kan mamawh reng a ni. Mizoram Police chuan mipuite, khawtlang hruaitute 

leh pawl hrang hrangte, ruihhlo leh dan bawhchhiatna dona kawnga min 

thawhpui zel turin kan sawm thar leh a ni. 

Copy to: 

1) Director, I&PR for kind information and to take necessary action for 

wide publicity to Electronics and Print Media please. 

2) Director / News Editor - LPS Vision/ Zonet Vision/ Doordarshan 

Kendra/ All India Radio (AIR), Aizawl. 

3) President, MJA for kind information and necessary action please. 

4) SO to DGP(M) for kind information of DGP(M). 

